
Sentenza tal-Qorti tal-Gustizzja fil-Kawza C-192/18
Stampa u Informazzjoni [I-Kummissjoni vs ll-Polonja

Ir-regoli Pollakki dwar |-eta ta’ rtirar tal-imhallfin u tal-avukati tal-Istat, adottati
fLulju 2017, imorru kontra d-dritt tal-Unjoni

Fis-sentenza IlI-Kummissjoni vs Il-Polonja (Indipendenza tal-grati ordinarji) (C-192/18),
moghtija fil-5 ta’ Novembru 2019, il-Qorti tal-Gustizzja, komposta bhala Awla Manja, laqghet
ir-rikors ghal nuqqas ta’ twettiq ta’ obbligu pprezentat mill-Kummissjoni kontra r-
Repubblika tal-Polonja u kkonstatat li dan |-Istat Membru nagas milli jwettaq [-obbligi tieghu
taht id-dritt tal-Unjoni, minn naha, bl-introduzzjoni ta’ eta ta’ rtirar differenti ghall-irgiel minn
dik ghan-nisa ghal imhallfin jew avukati tal-Istat Pollakk u, min-naha l-ohra, billi naqqas I-eta
ta’ rtirar tal-imhallfin tal-grati ordinarji, filwaqt li ta s-setgha lill-Ministru tal-Gustizzja li
jestendi |-perijodu ta’ attivita ta’ dawn I-imhalifin.

Ligi Pollakka tat-12 ta’ Lulju 2017 naqqset Il-eta ta’ rtirar tal-imhallfin tal-grati ordinarji u tal-avukati
tal-Istat kif ukoll l-eta ta’ rtirar kmieni tal-imhallfin tas-Sgd Najwyzszy (il-Qorti Suprema)
minn 60 sena ghan-nisa u minn 65 sena ghall-irgiel, filwaqt li dawn l-etajiet qabel kienu gew
stabbiliti ghal 67 sena ghaz-zewg sessi. Barra minn hekk, din il-ligi tat lill-Ministru tal-Gustizzja s-
setgha li jestendi I-perijodu ta’ attivita tal-imhallfin tal-grati ordinarji lil hinn mill-etajiet godda ta’
rtirar, b’'distinzjoni skont is-sess, hekk stabbiliti. Peress li gieset li dawn ir-regoli jmorru kontra d-dritt
tal-Unjoni *, il-Kummissjoni adixxiet lill-Qorti tal-Gustizzja b’rikors ghal nuqgas ta’ twettiq ta’
obbligu.

Fl-ewwel lok, il-Qorti tal-Gustizzja tat decizjoni dwar id-differenzi hekk stabbiliti minn din il-ligi fdak
li jirrigwarda l-etajiet ta’ rtirar li japplikaw rispettivament ghall-imhallfin u I-avukati tal-Istat nisa u
ghall-imhallfin u l-avukati tal-Istat irgiel. F’'dan ir-rigward, hija, gabelxejn, irrilevat li I-pensjonijiet ta’
rtirar li jibbenefikaw minnhom I-imsemmija mhallfin u avukati tal-Istat jaqghu taht I-
Artikolu 157 TFUE, i jipprovdi li kull Stat Membru ghandu jizgura I-applikazzjoni tal-prinéipju ta’
remunerazzjoni ugwali ghall-haddiema rdiel u haddiema nisa ghall-istess xoghol. L-iskemi tal-
pensjoni inkwistjoni jaqghu wkoll taht il-kamp ta’ applikazzjoni tad-dispozizzjonijiet tad-
Direttiva 2006/54 iddedikati ghall-ugwaljanza fit-trattament fl-iskemi professjonali ta’ sigurta socjali.
Sussegwentement, il-Qorti tal-Gustizzja ddecidiet li din l-istess ligi introduciet kundizzjonijiet
ibbazati fug is-sess direttament diskriminatorji, b’mod partikolari, fir-rigward tal-mument Ii fih il-
persuni kkoncernati jkunu jistghu jibbenefikaw minn access effettiv ghall-vantaggi previsti mill-
iskemi tal-pensjoni kkoncernati. Fl-ahhar nett, hija ¢ahdet |-argument tar-Repubblika tal-Polonja li
d-differenzi hekk previsti bejn imhallfin u avukati tal-Istat nisa u mhallfin u avukati tal-Istat irgiel fir-
rigward tal-eta ta’ access ghal pensjoni ta’ rtirar jikkostitwixxu mizura ta’ diskriminazzjoni pozittiva.
Fil-fatt, dawn id-differenzi ma humiex ta’ natura li jikkumpensaw ghall-izvantaggi li ghalihom huma
esposti |-karrieri tal-uffi¢jali nisa billi jghinu lil dawn in-nisa fil-hajja professjonali taghhom u billi
jaghtuhom rimedju ghall-problemi li jistghu jiltagghu maghhom matul il-karriera taghhom.
Ghaldagstant, il-Qorti tal-Gustizzja kkonkludiet |i I-legizlazzjoni inkwistjoni tikser |-
Artikolu 157 TFUE, kif ukoll id-Direttiva 2006/54.

! Artikolu 157 TFUE, Artikolu 5(a) u Artikolu 9(1)(f) tad-Direttiva 2006/54/KE tal-Parlament Ewropew u tal-Kunsill tal-5 ta’
Lulju 2006 dwar l-implimentazzjoni tal-prin€ipju ta’ opportunitajiet indags u ta’ trattament ugwali ta’ I-irgiel u n-nisa fi
kwistjonijiet ta’ impjiegi u xoghol (GU 2006, L 204, p. 23), kif ukoll it-tieni subparagrafu tal-Artikolu 19(1) TUE, mogri fid-
dawl tal-Artikolu 47 tal-Karta tad-Drittijiet Fundamentali tal-Unjoni Ewropea.

Fit-tieni lok, il-Qorti tal-Gustizzja ezaminat il-mizura li tikkonsisti fl-ghoti lill-Ministru tal-Gustizzja
tas-setgha li jiddeciedi jekk jawtorizzax it-tkomplija tal-ezercizzju tal-funzjonijiet tal-imhallfin tal-grati
ordinarji lil hinn mill-eta gdida ta’ rtirar hekk imnaqgsa. Fid-dawl, b’mod partikolari, tas-sentenza
tal-24 ta’ Gunju 2019, Il-Kummissjoni vs lI-Polonja (Indipendenza tal-Qorti Suprema) ?, hija I-ewwel
adottat pozizzjoni dwar l-applikabbilta u I-portata tat-tieni subparagrafu tal-Artikolu 19(1) TUE, i
jobbliga lill-Istati Membri jimplimentaw ir-rimedji udizzjarji ne¢essarji sabiex tigi zgurata protezzjoni
gudizzjarja effettiva fl-ogsma koperti mid-dritt tal-Unjoni. F’dan ir-rigward, hija rrilevat li I-grati
ordinarji Pollakki jistghu jissejhu sabiex jiddec¢iedu dwar kwistjonijiet marbuta mad-dritt tal-Unjoni,
b’tali mod li dawn ghandhom jissodisfaw ir-rekwiziti inerenti ghal tali protezzjoni. Issa, sabiex jigi
zgurat li dawn ikunu f'pozizzjoni li joffru din il-protezzjoni, il-prezervazzjoni tal-indipendenza
taghhom hija fundamentali.

Din I-indipendenza tehtieg, skont gurisprudenza stabbilita, li I-qorti kkonéernata tezercita I-
funzjonijiet taghha b’awtonomija shiha u b’mod imparzjali. F'dan ir-rigward, il-Qorti tal-Gustizzja
rrilevat i |-fatt li korp bhall-Ministru ghall-Gustizzja jkollu s-setgha li jiddeciedi jaghtix estensjoni
possibbli tal-ezercizzju tal-funzjonijiet gudizzjarji lil hinn mill-etd normali ta’ rtirar ma huwiex,
certament, sufficjenti, wahdu, sabiex jigi konkluz li hemm l-ezistenza ta’ ksur tal-prinCipju ta’
indipendenza tal-imhallfin. Madankollu, hija kkonstatat li I-kundizzjonijiet sostantivi u [-modalitajiet
pro¢edurali fir-rigward ta’ din is-setgha ta’ decizjoni huma, f'dan il-kaz, ta’ natura li joholqu dubiji
legittimi dwar I-impermeabbilta tal-imhallfin ikkonéernati fir-rigward tal-fatturi esterni u tan-newtralita
taghhom. Fil-fatt, minn naha, il-kriterji li abbazi taghhom il-Ministru jintalab jiehu d-decizjoni tieghu
huma wisqg vagi u mhux verifikabbli, u I-imsemmija decizjoni ma ghandhiex bzonn tkun motivata u
ma tistax tkun is-suggett ta’ rimedju gudizzjarju. Min-naha l-ohra, it-tul tal-perijodu li matulu I-
imhallfin jistghu jibqghu jistennew id-decizjoni tal-Ministru huwa suggett ghad-diskrezzjoni ta’ dan
tal-ahhar.

Barra minn hekk, skont gurisprudenza stabbilita wkoll, I-impermeabbilta indispensabbli tal-imhallfin
fir-rigward ta’ kwalunkwe interventi jew pressjonijiet esterni tirrikjedi ¢erti garanziji li jipprotegu lill-
persuna minn dawk li jkollhom il-kompitu li jiehdu decizjoni, bhall-irremovabbilta. Il-principju ta’
irremovabbilta jirrikjedi, b’'mod partikolari, li I-imhallfin ikunu jistghu jibqghu fil-kariga sakemm jilhqu
[-eta obbligatorja ta’ rtirar jew sa tmiem il-mandat taghhom meta dan tal-ahhar ikun ghal perijodu
specifiku. Minghajr ma jkun totalment assolut, dan il-prin€ipju jista’ jigi suggett ghal e¢¢ezzjonijiet
sakemm ikun hemm ragunijiet legittimi u imperattivi li jiggustifikawh, u dan fl-osservanza tal-
prinCipju ta’ proporzjonalita. Issa, f'dan il-kaz, il-kombinazzjoni tal-mizura ta’ tnaqqis tal-eta normali
ta’ rtirar tal-imhallfin fil-qrati ordinarji u ta’ dik li tikkonsisti fl-ghoti tas-setgha diskrezzjonali lill-
Ministru ghall-Gustizzja li jiddeciedi dwar jekk jawtorizzax it-tkomplija tal-ezercizzju tal-funzjonijiet
ta’ dawn lil hinn mill-eta gdida ta’ rtirar hekk stabbilita, ghal ghaxar snin ghall-imhallfin nisa u ghal
hames snin ghall-imhallfin irgiel, tmur kontra dan il-prin¢ipju. Fil-fatt, din il-kombinazzjoni ta’ mizuri
hija ta’ natura li tohloq, fmohh il-partijiet fil-kawza, dubji legittimi dwar il-fatt li s-sistema I-gdida
setghet fir-realta kienet intiza sabiex tippermetti lill-Ministru li jeskludi, ladarba jilhqu I-eta normali
ta’ rtirar li tkun giet stabbilita mill-gdid, ¢erti gruppi ta’ mhallfin filwaqt li jzomm parti ohra minnhom
fil-kariga. Barra minn hekk, peress li d-decizjoni tal-Ministru ma hija suggetta ghal ebda terminu u |-
imhallef ikkonéernat jibga’ fil-kariga sakemm tinghata tali decizjoni, decizjoni negattiva tal-Ministru
tista’ tinghata wara li I-persuna kkonc¢ernata tkun bagghet fil-kariga lil hinn mill-eta gdida ta’ rtirar.

TFAKKIRA: Rikors ghal nuqqas ta’ twettiq ta’ obbligu, ipprezentat kontra Stat Membru i jkun nagas milli
jwettaq |-obbligi tieghu taht id-dritt tal-Unjoni, jista’ jigi pprezentat mill-Kummissjoni jew minn Stat Membru
iehor. Jekk in-nuqqas ta’ twettiq ta’ obbligu jigi kkonstatat mill-Qorti tal-Gustizzja, I-Istat Membru kkonéernat
ghandu jikkonforma ruhu mas-sentenza fl-igsar zmien possibbli.

Meta I-Kummissjoni tqis li I-Istat Membru ma kkonformax ruhu mas-sentenza, hija tista’ tipprezenta rikors
gdid fejn titlob sanzjonijiet pekunjarji. Madankollu, fil-kaz ta’ nuqqas ta’ komunikazzjoni ta’ mizuri ta’
traspozizzjoni ta’ direttiva lill-Kummissjoni, fuq proposta taghha, sanzjonijiet jistghu jigu imposti mill-Qorti
talGustizzja fl-istadju tas-sentenza inizjali.

% Sentenza tal-Qorti tal-Gustizzja tal-24 ta’ Gunju 2019, ll-Kkummissjoni vs Il-Polonja (Indipendenza tal-Qorti Suprema)
(C-619/18, EU:C:2019:531).


http://curia.europa.eu/juris/documents.jsf?num=C-192/18

